
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса Правительстволöн öткымын шуöмö вежсьöмъяс пыртöм йылысь

 Коми Республикаса Правительство шуис:

Пыртны Коми Республикаса Правительстволöн öткымын шуöмö вежсьöмъяс содтöдын индöм лыддьöг серти.

Коми Республикаса Юралысь                                                       В. Торлопов

Сыктывкар

2010 вося тöвшöр тöлысь 13 лун

2 №

Коми Республикаса Правительстволöн
2010 во тöвшöр тöлысь 13 лунся 2 №-а шуöм дорö

содтöд
Коми Республикаса Правительстволöн öткымын шуöмö пыртöм вежсьöмъяслöн  
ЛЫДДЬÖГ
1. «Олан жыр ньöбöмкöд (ас оланін объект стрöитöмкöд) йитчöм рöскод юкöн вештöм вылö федеральнöй законодательство серти арталöмöн оланінса рöштшöт (шöр) донлöн 5 прöчент мында том семьяяслы – 2002-2010 вояс вылö «Оланін» федеральнöй торъя мога уджтаслöн «Том семьяясöс оланінöн могмöдöм» уджтасувса участвуйтысьяслы 1 кага чужöм (ныв-пи пыдди босьтöм) бöрын содтöд социальнöй мынтöм сетан пöрадок йылысь» Коми Республикаса Правительстволöн 2007 во сора тöлысь 26 лунся 168 №-а шуöмын:

Олан жыр ньöбöмкöд (ас оланін объект стрöитöмкöд) йитчöм рöскод юкöн вештöм вылö федеральнöй законодательство серти арталöмöн оланінса рöштшöт (шöр) донлöн 5 прöчент мында том семьяяслы – 2002-2010 вояс вылö «Оланін» федеральнöй торъя мога уджтаслöн «Том семьяясöс оланінöн могмöдöм» уджтасувса участвуйтысьяслы 1 кага чужöм (ныв-пи пыдди босьтöм) бöрын содтöд социальнöй мынтöм сетан пöрадокын, мый вынсьöдöма шуöмöн (1 №-а содтöд):

1) 7 пунктö гижны татшöм абзац:

«Кор том семьялысь оз примитны шыöдчöм тайö пунктса 1 подпунктöн урчитöм подув серти, сэки том семья вермö мöдысь шыöдчыны содтöд социальнöй мынтöм босьтöм вылö шыöдчöмöн öткажитан подувъяслы помкаяс бырöдöм бöрын.»;

2) 9 пункт гижны тадзи: 

«9. Министерство прöверитö тайö Пöрадокса 8 пунктын урчитöм документъясын индöм юöръяссö.»;

3) 11 пунктö содтыны татшöм мöд абзац:
«Меставывса асвеськöдлан орган Министерствосянь юöр воöм бöрын куим лунöн гижöдöн юöртö том семьялы Министерстволöн решение йылысь.»;

4) 12 пункт гижны тадзи:

«12. Том семьялы содтöд социальнöй мынтöм сетöмын öткажитöм вылö подулöн лоöны сетöм документъяс, кутшöмъяс оз эскöдны том семьялы содтöд социальнöй мынтöм босьтöм вылö право.».

2. «Пöрадок да условиеяс йылысь, кор том семьяöс лыддьöны, мый сылöн эм тырмымöн чöжöс либö мукöд сьöм, медым вештыны арталан (шöр) донсö оланінысь, мый лоö  оланін ньöбöм вылö социальнöй мынтöмысь унджык» Коми Республикаса Правительстволöн 2007 во сора тöлысь 4 лунся 133 №-а шуöмын:
Пöрадокын да условиеясын, кор том семьяöс лыддьöны, мый сылöн эм тырмымöн чöжöс либö мукöд сьöм, медым вештыны арталан (шöр) донсö оланінысь, мый лоö  оланін ньöбöм вылö социальнöй мынтöмысь унджык,   мый вынсьöдöма шуöмöн (содтöд):

1) 3 пунктын:

а) 1 подпунктын «да мукöд» кывъяс киритны;

б) 4 подпунктын «, мукöд» кыв киритны;

в) 5 подпункт гижны тадзи:

«5) шыöдчöм сетан тöлысьлöн медводдза лун вылö гозъялöн (верöслöн либö гöтырлöн) вöрзьöдны позьтöм эмбур, транспорт да мукöд механическöй средство донъялöм йылысь отчёт, мый дасьтöма донъялöм йылысь законодательство серти.»;

2) 4 пунктын:

а) 1 подпунктын «да мукöд» кывъяс киритны;

б) 2 подпункт гижны тадзи:

«2) оланiн ньöбöм либö ас керка стрöитöм вылö кредитнöй сёрнитчöмлöн (заём сёрнитчöмлöн) копия;»;

3) 5 пункт гижны тадзи: 
«5. Меставывса асвеськöдлан лöсялана орган пасйö том семьяяссянь воöм шыöдчöмъяссö документъяс содтöмöн воан лунö да прöверитö тайö Пöрадоклöн 3 пунктын либö 4 пунктын индöм документъясын сетöм юöръяс.»;

4) 7 пунктын «3 пунктын» кывъяс вежны «3 да 4 пунктъясын» кывъясöн;

5) 8 пункт гижны тадзи:

«8. Меставывса асвеськöдлан лöсялана органöн том семьяöс, мый сылöн  эм  тырмымöн чöжöс, абу лыддьöм йылысь решение  примитöм вылö подувнас лоöны сетöм документъяс, кутшöмъяс оз эскöдны том семьялысь тырмымöн чöжöссö либö сьöмсö, медым вештыны арталан (шöр) донсö оланінысь, мый лоö  оланін ньöбöм вылö социальнöй мынтöмысь унджык.

Том семьяöс, мый сылöн  эм  тырмымöн чöжöс, абу лыддьöм вылö подувъяслысь помкаяс бырöдöм бöрын том семьялöн эм право мöдысь шыöдчыны меставывса асвеськöдлан лöсялана органö тайö Пöрадоклöн 3 пунктын либö 4 пунктын урчитöм шыöдчöмöн.».

3. «Коми Республика мутасын «2002-2010 вояс вылö «Оланін» федеральнöй торъя мога уджтаслöн «Том семьяясöс оланінöн могмöдöм» уджтасув серти оланін ньöбöм вылö том семьяяслы субсидияяс сетан правилöяс вынсьöдöм йылысь» Россия Федерацияса Правительстволöн 2006 во ода-кора тöлысь 13 лунся 285 №-а шуöм олöмö пöртöм кузя удж котыртöм йылысь» Коми Республикаса Правительстволöн 2007 во лöддза-номъя тöлысь 15 лунся 119 №-а шуöмын:

Меставывса асвеськöдлан органъясöн том семьяяслысь – 2002-2010 вояс вылö «Оланін» федеральнöй торъя мога уджтаслöн «Том семьяясöс оланінöн могмöдöм» уджтасулын участвуйтысьяслысь, кодъяс кöсйöны планируйтан воö босьтны оланін ньöбöм вылö социальнöй мынтöм, списокъяс лöсьöдан пöрадокын, мый вынсьöдöма шуöмын:

2 пунктö содтыны татшöм мöд абзац:

«Том семьяясöс, кодъяс лоöны 2002-2010 во вылö «Оланін» федеральнöй торъя мога уджтаслöн «Том семьяясöс оланінöн могмöдöм» уджтасулын участвуйтысьясöн, öти и сiйö жö лунö пасйöны списокын алфавит серти.».
Вудж Коснырева Е.Г., 4388 пас 

